
GOUVÈNÈ CUOMO KONPLIMANTE BOYS & GIRLS CLUBS OF ROCHESTER NAN 

SEREMONI KOUPE RIBAN POU PWOJÈ AGRANDISMAN  
 
 

Konsèy Devlopman Ekonomik Rejyonal Finger Lakes la te sipòte pwogram 
finansman ak agrandisman espas yo 

 
 
Gouvènè Andrew M. Cuomo jodia te anonse ke Boys & Girls Clubs of Rochester  te fè 
seremoni koupe riban pou inogire bilding ki fèk renove a nan 500 Genesee Street nan 
Rochester. Konsèy Devlopman Ekonomik Rejyonal Finger Lakes la te akòde $400,000 
nan pwojè $3.3 milyon sa a, ki te enkli yon agrandisman 10,000 pye kare nan 
etablisman an ki pèmèt pou nouvo pwogram modènize, ogmantasyon teknoloji, 
amelyorasyon sekirite ak plis bagay ankò.  
 
"Ouvèti Boys & Girls Club of Rochester a se yon lòt egzanp siksè ki ka rive lè nou 
envesti nan chak rejyon soti anba pou monte,"Gouvènè Cuomo te deklare. “Konsèy 
Rejyonal yo vini yon pati entgral nan bay opòtinite pou kominote yo toupatou nan Eta 
New York ak atravè pwojè tankou sa nap envesti nan jenerasyon kap vini an ak bati yon 
Rochester ki pi solid.” 
 
Nan dat 19 Out, 2015, te gen yon ensidan tire ki te fèt deyò Boys & Girls Club la ki te 
lakòz twa jèn gason te pèdi lavi yo, kat lòt te blese e yon kominote tout antye te choke 
ak fache. Renovasyon ak agrandisman sa a, ki te planifye avan trajedi a, bay manm 
Klib la opòtinite pou yo angaje nan bonjan opòtinite, plezi ak eksperyans anrichisan, ak 
relasyon ki apwopriye ak kamarak ak jèn adilt yo – ki bay yo chak zouti pou yon bon 
avni. 
 
FLREDC te andose pwojè sa a avèk yon sibvansyon $100,000 an 2014 ak yon 
sibvansyon $300,000 an 2015 paske li aliyen efò devlopman mendèv la ak bezwen 
sektè yo ansanm ak Kalandriye Opòtinite konsèy rejyonal la. Klib la bay pwogram ak 
sèvis ki benefisye jen ki nan tout kouch sosyal yo, ki konsantre espesyalman sou sa yo 
ki defavorize yo, avèk objektif pou yo devlope kalite ki nesesè pou yo vini sitwayen ki 
pwodiktif, responsab ak sousye. Agrandisman an pèmèt klib la, ki chita nan yon pòch 
nan Vil Rochester kote ki genyen yon gwo konsantrasyon povrete, pou l devlope 
pwogram Eksplorasyon Karyè ak TRAVAY TOU PARE li a.  
 
Ko-Direktè Konsèy Devlopman Ekonomik Rejyonal Finger Lakes, Prezidan 
University of Rochester Joel Seligman ak PDG Wegmans Food Markets Danny 

Wegman te deklare, “Jodia se yon jou ki klere pou jèn nan kominote nou an alò ke 
Boys & Girls Clubs of Rochester ki modènize ak agrandi a ouvri pòt li pou l ofri jèn 
moun yo yon plas ki an sekirite ki pa menm jan ak okenn lòt nan kominote yo. Klib la 
kounye a ede timoun ki defavorize yo amelyore opòtinite travay yo nan ofri yo pwogram 
preparasyon travay ki pi solid ak ladrès lavi. FLREDC a fyè pou l sipòte agrandisman sa 
a.” 
 
Dwayne Mahoney, Direktè Egzekitif Boys & Girls Clubs of Rochester te deklare, 
“Bilding (yon ansyen makèt nan ane 1970 yo) nan te bezwen yon gwo reparasyon pou 
sipòte manm Klib yo ak pou l atire plis jèn. Chanjman nan etablisman an pat kapab fèt 
san sipò nan kominote Rochester a, enkli plizyè gwo ak ti donatè. Gen plizyè moun ki te 
gen yon enpak pozitif nan avni kominote jèn nou an nan bay don pou kanpay 
konstriksyon sa a, men pa plis ke defun Kathy Holt, ki te gen vizyon amelyorasyon 
fòmidab sa a pou sèvi kominote jèn nou an, li te renmen anpil la. Nou pat ka pi 
rekonesan pou sipò li ak anpil lòt moun.” 
 
Etablisman an gen ladann yon seksyon elaji pou pèfòmans atizay yon nouvo chanm 
atizay, yon estidyo pou dans, ak yon estidyo modèn pou anrejistreman. Klib la gen tou 
yon gran sal pou pwogram lekti akselere yo renmen anpil, kote timoun yo oblije devlope 
ladrès konpreyansyon ak lekti yo. Nouvo sal pou devwa ak leson patikilye a bay timoun 
yo plis espas pou yo jwenn èd tèt-a-tèt, ansanm avèk pwogram edikasyon nasyonal 
Boys & Girls Clubs yo. Tout teknoloji yo modènize, e yo pral konsantre sou pwogram 
STEM yo. Klib la pral agrandi chanm jimnastik ak pwa lou a tou, ansanm avèk sant jèn 
timoun li a, lakou rekreyasyon ak jaden. Nouvo etablisman yo respekte anviwonman an, 
e yo enkli nan renovasyon yo karakteristik sekirite tou. 
 
Frank Insero, Prezidan Boys & Girls Clubs of Rochester te deklare, “Nou pa ta ka 
pi kontan pou nou selebre okasyon espesyal sa a ak yon plas ki tèlman touchan avèk 
timoun Klib nou yo ak kominote a ki rann tout bagay posib. Li te pran anpil tan pou l fèt 
e konplete nouvo bilding sa a se katalis pou opòtinite Boys & Girls Club nou an ka bay 
pou plizyè nan jèn nou yo.”  
 
Nasyonalman, plis pase 15 milyon nan jèn yo pa gen siveyans apre lekòl lage e 45 
milyon ladan yo pa gen siveyans nan mwa ete yo. Boys & Girls Clubs of Rochester se 
yon pati nan Mouvman Boys & Girls Club pou l gen yon enpak sou jenès la ak pou l 
founi yo yon limyè espwa.  
 
Depite Louise Slaughter te deklare, “Jodia, tankou anpil lòt moun nan kominote nou 
an, mwen gen anpil emosyon melanje. Mwen kontan pou m make gran-reouvèti ak 
agrandisman Boys and Girls Club of Rochester, ki reyalize gras a efò filantwopik 
Kathleen Holt yo, ki te dedye pi fò nan lavi ak ekspètiz li pou l bay jèn yo yon lavi miyò. 
Nan menm tan sa a, mwen paka pa sonje trajedi ki te rive isit la kèk mwa de sa ki te 
choke nou tout. Okazyon sa a se yon chans pou nou renouvle angajman nou pou nou 
asire ke klib sa a yon fwa ankò vin gen lanmou, ri ak aprantisaj.” 
 
Lidè Majorite Asanble Joseph Morelle te deklare, “Jèn moun nan Rochester merite 

chak opòtinite pou yo reyalize rèv yo, e se devwa nou kòm yon kominote pou nou bay 
resous ak sipò ki nesesè pou yo reyisi. Grasa sipò Gouvènè Cuomo, plizyè patnè 
kominote yo ak vizyon ak angajman Boys and Girls Clubs of Rochester agrandisman sa 
a pral ranfòse pwogram ki konsantre sou jenès la ki konekte jèn moun yo ak adilt ki 
sousye, ankouraje kreyativite, devlope ladrès ak devlope konfidans nan pwòp tèt yo.” 
 
Majistra Lovely Warren te deklare, “Boys & Girls Club la pi enpòtan kounye a pase 
anvan. Nan envesti nan etablisman sa a, Gouvènè Cuomo ak Eta New York envesti 
nan timoun nou yo ak nan avni vil nou an. Envestisman sa a pral amelyore kalite lavi 
pou plizyè santèn moun nan fanmi nou, nan founi yo aksè nan plis travay, katye ki gen 
plis sekirite, ak pi bon opòtinite pou edikasyon.” 
 
Egzekitif Konte Monroe Cheryl Dinolfo te deklare, "Kominote nou an pral kontinye 
benefisye nan enpak pozitif Boys & Girls Club la fè nan timoun lokal yo grasa 
agrandisman ak modènizasyon ki fèk fèt nan etablisman yo. Konte Monroe gen chans 
paske li se kay òganizasyon tankou Boys & Girls Club Rochester ki bay jèn lokal nou an 
opòtinite pou ede yo grandi ak akeri ladrès ki nesesè pou yo reyisi nan lavni." 
 
Senatè Joe Robach te deklare, “Boys & Girls Club of Rochester sèvi plizyè zòn ki gen 
jè nan Rochester, nan founi yo sipò ak resous yo bezwen pou yo avanse nan edikasyon 
yo, ak kontinye aprann ak devlope kòm manm nan kominote nou an.   Kontribisyon eta 
a atravè Konsèy Devlopman Ekonomik Rejyonal Finger Lakes, pral amelyore sèvis ak 
pwogram yo ofri nan Boys & Girls Club, ki genyen yon enpak pozitif sou anpil jèn nan 
kominote nou an.” 
 
Senatè Rich Funke te deklare, “Nan bon tan ak move tan, Boys & Girls Club te yon 
siyal espwa nan kominote nou an, nan founi yon anviwonman ki bay sipò, akeyan ki 
ankouraje jèn moun ki gen risk pou yo gen pi bon rezilta ak yon pi bon avni. 
Modènizasyon nouvo Boys & Girls Club nan Genesee a pral sèvi plis timoun ankò nan 
pwogram inovatè, teknoloji modèn, ak plis espas. Mwen rekonesan pou finansman nou 
te mete disponib nan FLREDC te ede sipòte pwojè enpòtan sa a e mwen remèsye Boys 
& Girls Club, ESD, ak tout moun ki te patisipe pou patenarya yo.” 
 
Senatè Michael Ranzenhofer te deklare, “Pwogram devlopman Jèn nan Boys & Girls 
Clubs nan Rochester te gen yon enpak tèlman pozitif nan kominote nou an. Soti nan 
pwogram lekti akselere a pou rive nan asistans titè tèt-a-tèt, pwogram sa yo ap chanje 
lavi. Opòtinite pou jèn moun yo ap kontinye grandi avèk agrandisman etablisman sa a.” 
 
Manm Asanble David Gantt te deklare, " Boys & Girls Club Rochester a se yon plas ki 
reyèlman espesyal, ki enspire jèn moun pou reyalize tout potansyèl yo. Avèk 
agrandisman sa a, Klib la ka pouswiv misyon li ak pèmèt manm li yo, espesyalman 
moun kap fè fas ak pwoblèm chak jou yo. Mwen remèsye Gouvènè Cuomo ak Konsèy 
Devlopman Ekonomik Rejyonal Finger Lakes paske yo rekonèt enpòtans Klib la nan 
kominote nou an epi sipòte li." 
 
Enfòmasyon sou Boys & Girls Clubs Rochester 

Boys & Girls Clubs of Rochester se yon afilye lokal Boys & Girls Clubs of America, ki se 
pi gwo òganizasyon devlopman jèn nan mond lan.  Nan ofri pwogram ki pou chanje lavi 
nan senk domèn santral (Edikasyon ak Devlopman Karyè, Karaktè ak Lidèchip, espò, 
Egzèsis ak Rekreyasyon, Sante ak Ladrès Lavi ak Atizay), pwofesyonèl Klib yo bay jèn 
moun yo opòtinite ki pou chanje lavi, plezi ak eksperyans anrichisan, ak relasyon ki 
apwopriye avèk kamarad ak jèn adilt yo.  
 
Akselere Finger Lakes Delavan 
 
Anons jodia akselere “Finger Lakes Forward,” plan zòn nan pou jenere gwo kwasans 
ekonomik ak devlopman kominotè. Eta a deja envesti plis pase $3.4 bilyon nan rejyon 
an depi 2012 pou sipòte plan li – envesti nan ensdistri enpòtan ki gen ladann fotonik, 
agrikilti ak pwodiksyon manje, ak manifakti avanse. Jodia, chomaj desann nan nivo ki pi 
ba depi avan Gran Resesyon an; enpo sou revni pèsonèl ak antrepriz desann; epi 
biznis yo ap chwazi kote tankou Rochester, Batavia ak Canandaigua kòm destinasyon 
pou yo grandi ak envesti. 
 
Kounye a, rejyon an ap akselere Finger Lakes Forward avèk yon envestisman Eta $500 
milyon atravè Inisyativ Revitalizasyon Upstate la, Gouvènè Cuomo te anonse an 
Desanm 2015. Envestisman $500 milyon Eta a pral ankouraje biznis prive pou yo 
envesti plis pase $2.5 bilyon – e plan rejyon an, jan yo te soumèt li, pwofite jiska 8,200 
nouvo djòb. Wap jwenn plis enfòmasyon disponib la. 
 
Pou jwenn plis enfòmasyon sou FLREDC, vizite 
http://regionalcouncils.ny.gov/content/finger-lakes. 

